
Səhv düşəndə yerimiz, 
 
 

“Duman dağı dolandı” 
Şair doğuldu. 

“Duman yola sallandı” 
Bir sükut oldun. 

Amma yerin səhv düşmədi! 

Fəxri Xiyabana səni 
Bir izdiham gətirdi. 

İzdiham içində 
Ağlayanlar da vardı, 

Gülənlər də. 
Ağlayanlar yoxluğunu düşünüb Yanırdılar. 
Gülənlərsə 
Duzlu-duzlu söhbətlərini 

Xatırlayıb, 

Yoxluğunu unudub, 
Ölümü danırdılar. 

Çox qəribə bir gün idi. 
Ağlayırdım, amma 
Matəmdə olduğumu düşünmürdüm. 

Ağlayırdım, birdən 
Gülüşünü xatırlayıb 

Yas içində gülürdüm. 
Gah ağlayanlara qoşulurdum, 

Gah gülənlərə, 

Harda yerim səhv düşürdü, 
Bilmirəm... 

Mənə elə gəlirdi ki, 
Ruhun başımız üstündədir. 

Gözləyir, 
İzləyir, 

Ağlamaq istəyəndə qoymur, 
Çağırıb saxlayır. 

Bizi nikbinliyə səsləyir. 
Axı, əbədiyyət ölüm deyil! 
İnsan, yeri səhv düşəndə ölür, 

əbədiyyətə qovuşanda yox! 

